
নাট্য-বিকার।
১৯


 রমেন্দ্র। আচ্ছা। (স্বগত:) আবার কি কীর্ত্তি হবে দেখতে হচ্ছে।(অন্তরালে অবস্থান)


(ভূতির প্রবেশ।)

 রাম। দেখ্ ভূতি। শীগ্গির দোয়াত, কলম, কাগজ, আর খান দুই বই আন্।

 ভূতি। এই যাই।


(প্রস্থান ও উক্ত দ্রব্যাদি লইয়া পুনঃ প্রবেশ।)

 রাম। এখন বাইরে যা,সেই সময়ে আসিস,মনে আছে তো?

 ভূতি। আছে।


[প্রস্থান।

 রাম। আমার মন কেন এমন হ’ল?কিছুই ভাল লাগছে না, এর কারণ কি? “এখানি কি পুস্তক? বাসবদত্তা। এখানি কি পুস্তক? গীতগোবিন্দ। —আহা সুধারসপূর্ণ। (লিখিয়া) এ আবার কি লিখলেম? বাসবদত্তা, মহাশ্বেতা, ক, ই, ঈ, প, একটা গাছ, বিমলা, লতা, পাতা, হিজিবিজি, গড়,—কি সর্ব্বনাশ! এ আবার কি লিখেছি?”—‘রমেন্দ্রমোহন! রমেন্দ্রমোহন!!


(রমেন্দ্রের প্রবেশ।)

 আঃ আপনি আবার এখন এলেন কেন?

 রমেন্দ্র। এই যে ডাকছিলেন?

 রাম। আঃ কি আপদ! ও যে সলিলকি(Soliloquy)হচ্ছিল!

 রমেন্দ্র। (স্বগত:) আমার চোদ্দপুরুষ জানে না কি বল্লে!

